«2017 елга, 2018 һәм 2019 еллар план чорына Татарстан Республикасы Территориаль мәҗбүри медицина иминияте фонды бюджеты турында» Татарстан Республикасы законы проектына 
ФИНАНС-ИКЪТИСАДЫЙ НИГЕЗЛӘҮ
«2017 елга, 2018 һәм 2019 еллар план чорына Татарстан Республикасы Территориаль мәҗбүри медицина иминияте фонды бюджеты турында» Татарстан Республикасы законы проекты Россия Федерациясенең һәм Татарстан Республикасының гамәлдәге законнары нигезендә формалаштырылды.

Фонд бюджетының төп параметрларын әзерләгәндә 2017 – 2019 елларга Россия Федерациясе һәм Татарстан Республикасы социаль-икътисадый үсешенең фараз күрсәткечләре исәпкә алынды.

Закон проекты белән Татарстан Республикасы Территориаль мәҗбүри медицина иминияте фонды (алга таба – Фонд) бюджетының керемнәр өлешен 2017 елга  – 40 796,2 млн.сум, 2018 һәм 2019 еллар план чорына тиешенчә  42 147,0 млн.сум һәм 43 310,9 млн.сум күләмендә расларга тәкъдим ителә.

Фонд бюджетының керемнәр өлешенең төп чыганаклары булып Федераль мәҗбүри медицина иминияте фонды (алга таба – Федераль фонд) субвенцияләре, Татарстан Республикасы бюджетыннан һәм Россия Федерациясе субъектларының территориаль мәҗбүри медицина иминияте фондлары бюджетларыннан бюджетара трансфертлар тора.

Россия Федерациясе субъектларының дәүләт хакимияте органнарына тапшырылган мәҗбүри медицина иминияте өлкәсендәге Россия Федерациясе вәкаләтләрен гамәлгә ашыруга Федераль фонд бюджетыннан субвенцияләр күләме Россия Федерациясе Хөкүмәтенең 2012 елның 5 маендагы 462 нче карары белән расланган методика нигезендә түбәндәгеләрдән чыгып хисаплап чыгарылды:

2016 елның 1 апреленә субъектта мәҗбүри медицина иминияте буенча иминләштерелгән халык саны 3 757 653 кеше дип исәпләп («Мәҗбүри медицина иминияте буенча иминләштерелгән затлар саны турында мәгълүматлар» дигән 8 нче форма мәгълүматлары буенча);
Россия Федерациясе Хөкүмәтенең «2017 елга, 2018 һәм 2019 еллар план чорына гражданнарга медицина ярдәмен түләүсез күрсәтүнең дәүләт гарантияләре программасы турында» карары проекты белән территориаль мәҗбүри медицина иминияте программасын финанс белән тәэмин итүнең 2017 елга – 8 958,2 сум, 2018 елга – 9 281,9 сум, 2019 елга 9 559,4 сум күләмендә билгеләнгән нормативыннан;

Россия Федерациясе субъекты бюджет чыгымнарының 0,860гә тигез булган индексыннан һәм субъект икътисады буенча уртача эш хакы дәрәҗәсенең Россия Федерациясе икътисады буенча уртача эш хакы дәрәҗәсенә карата 0,8гә тигез булган чагыштырмасыннан.
Субвенцияләр күләме түбәндәге күләмдә фаразлана:

2017 ел – 33 661,8 млн.сум;
2018 ел – 34 878,1 млн.сум;

2019 ел – 35 920,9 млн.сум.
Фонд бюджетына Татарстан Республикасы бюджетыннан бюджетара трансфертлар күләме «2017 елга, 2018 һәм 2019 еллар план чорына Татарстан Республикасы Территориаль мәҗбүри медицина иминияте фонды бюджеты турында» Татарстан Республикасы законы проекты белән күздә тотылган күләмнәргә туры килә, шул исәптән:
медицина оешмаларын мәҗбүри медицина иминияте системасы аша күбесенчә бер каналлы финанслауны гамәлгә ашыруга – 2017 елга, 2018 һәм 2019 елларга тиешенчә 6 508,0 млн. сум, 6 614,3 млн.сум һәм 6 709,2 млн.сум;
теш протезлары һәм колак аппаратлары ясау хезмәтләре күрсәтү буенча социаль ярдәм чараларын гамәлгә ашыруга –2017 елга, 2018 һәм 2019 елларга тиешенчә 108,1 млн.сум, 113,0 млн.сум һәм 117,5 млн.сум.

Территориаль мәҗбүри медицина иминияте фондлары бюджетларыннан бюджетара трансфертлар, 2013 – 2016 еллар өчен акчалар керү динамикасын һәм индекс-дефляторларны исәпкә алып, түбәндәге күләмдә планлаштырыла:
2017 ел – 518,3 млн.сум;

2018 ел – 541,6 млн.сум;

2019 ел – 563,2 млн.сум.

Закон проекты белән Фонд бюджетының чыгымнар өлешен түбәндәге күләмдә расларга тәкъдим ителә:

2017 ел – 40 843,4 млн.сум;
2018 ел – 42 147,0 млн.сум;

2019 ел – 43 310,9 млн.сум.

Чыгымнар хезмәт өчен түләү фонды, туклануга, медикаментларга һәм медицина оешмаларын тотуга чыгымнар артуны күздә тотучы федераль макроикътисадый индекс-дефляторларны исәпкә алып билгеләнде.
2017 елга, 2018 һәм 2019 еллар план чорына Фонд бюджетының чыгымнар өлеше дәүләт программалары һәм ярдәмче программалар буенча бүленә, шул исәптән: 

территориаль мәҗбүри медицина иминияте программасын үз эченә алган  «Татарстан Республикасының территориаль планлаштыру системасын камилләштерү» программасы буенча түбәндәгечә:

2017 ел – 34 033,0 млн. сум; 
2018 ел – 35 218,6 млн.сум; 
2019 ела – 36 276,8 млн.сум;

«Махсуслаштырылган, югары технологиялене кертеп, медицина ярдәме,  ашыгыч, шул исәптән ашыгыч махсуслаштырылган, медицина ярдәме күрсәтүне, медицина эвакуациясен камилләштерү» программасы буенча түбәндәгечә:

 2017 ел – 6 508,0 млн.сум; 

2018 ел – 6 614,3 млн.сум; 

2019 ел – 6 709,2 млн.сум;

гражданнарның аерым категорияләренә теш протезлары һәм колак аппаратлары ясау хезмәтләре күрсәтү буенча социаль ярдәм чараларын гамәлгә ашыру өлешендә «Өлкән яшьтәге гражданнарның тормыш сыйфатын күтәрү» программасы буенча түбәндәгечә:

2017 ел – 108,1 млн.сум;

2018 ел – 113,0 млн.сум;

2019 ел – 117,5 млн.сум.
Дәүләт программаларына кермәгән чыгымнар бюджетның программага кертелмәгән чыгымнары өлешен тәшкил итә.

2017 елга Фонд бюджеты кытлыгын эчке финанслау чыганагы булып 47,2 млн.сум күләмендәге калган акчалар үзгәреше тора.

«2017 елга, 2018 һәм 2019 еллар план чорына Татарстан Республикасы Территориаль мәҗбүри медицина иминияте фонды бюджеты турында» Татарстан Республикасы законы проекты күрсәткечләре балансланган.

